
ஆசிரியர்கள் கும் பிட்டபோது, நான் அவ்விடத்தில் உட்கார்ந் திருப்பது தவறு என உணர்ந்தேன்.

எனவே, அடுத்த வேளை அந்தக் கடைப் பக்கமே செல்லவில்லை.

மெவரல் ஸ்டேதம் மறைவு

1944 ஆம் ஆண்டு, அதிர்ச்சி தரும் நிகழ்ச்சியோடு முடிந்தது. அவ்வாண்டு டிசம்பர் திங்கள் 31ஆம் நாள், பொதுக் கல்வி இயக்குநராக இருந்த, சர் மெவரல் ஸ்டேதம் திடீரென இயற்கை எய்தினார்.

அச்சோகச் செய்தி சென்னை மாகாண கல்வி உலகத்தை உலுக்கியது. ஆசிரியர்களுக்கு ஆதரவாக, பொது மக்களுக்கு உதவியாக, பொதுக்கூட்டங்களில் உரையாடி வழிகாட்டிய இயக்குநரை இழந்தது பேரிழப்பாகும்.

அவர் காலத்தில் தொடக்கல்வியின் வளர்ச்சியில் விறுவிறுப்பு இருந்தது: பாடத்திட்டம் மறுமலர்ச்சி பெற்றது; பாடத் துணைக் கருவிகள் பெருகின.

அவருக்கு நினைவுச் சின்னம் ஏற்படுத்த கல்வி உலகம் முயன்றது. சேலம் மாவட்டம் நிதி திரட்டிக் கொடுத்தது.

அக் காலத்தில், இலட்சக் கணக்கில் எவரும் நிதி திரட்ட இயலாது. மொத்தத்தில் இருபத்தைந்து ஆயிரம் ரூபாய் சேர்ந்தது. அந்த நிதி சென்னைப் பல்கலைக்கழகத்திடம் ஒப்படைக்கப்பட்டது.

சென்னையில், மாநிலக் கல்லூரி மாணவிகளுக்கு விடுதி கட்டியபோது, அந்தத் தொகை மாநில அரசிடம் ஒப்படைக்கப்பட்டது. அதற்கு ஈடாக, அந்த விடுதியில் பல்கலைக் கழக மாணவியர்

இத்தனை பேருக்கு இடம் கொடுக்க வேண்டும் என்று முடிவு செய்யப்பட்டது.

இராவ்சாகேப் பட்டம்

சேலம் மாவட்டக் கல்வி அலுவலரான எனக்கு இரகசியக் கடிதம்

வந்தது.

அது கல்வித் தொண்டாற்றி வரும் எவருக்காவது கவுரவப் பட்டம்

கொடுக்க வேண்டுமென்று கருதினால், முழுத்தகவல் அனுப்பர் சொல்லிற்று.

காதும் காதும் வைத்ததுபோல் நான், நகர் மன்றத் தலைவர், திரு இரத்தினசாமி பிள்ளை பற்றிய தகவல்களை கல்லூரி முதல்வர்

